
Тҥйіндеме 

Ясауи хикметтері арқылы қазақ мҽдениеті мен ҽдебиетіне айрықша сіңген 

сопылық ілім дҽстҥрлі жазба ҽдебиет ҿкілдері кітаби ақындар шығармашылығында, 

сол секілді ақындық-жыраулық поэзияда да ерекше кҿрініс тапты. Сондай-ақ, ХХ 

ғасыр басындағы жаңа реалистік жазба ҽдебиетте де заман талабына сай ықпал-

ҽсерін жалғастырып, ағартушылық ой-ҿрнегімен астасып жатты. Қожа Ахмет Ясауи 

шығармашылығы, сопылық ілімі дербес мектеп болып қалыптасып, ғасырларға 

ҧласты. ХІІ ғасырлардан бастап Алтын Орда, қазақ хандығы дҽуірлері ҽдебиетінде, 

жыраулар поэзиясында Ясауи сопылық ілімі, дҽстҥрлік ҿрнегі жалғасын тапты. 

Мақалада қазақ ҽдебиетіндегі Ясауи ілімі жҽне дҽстҥр сабақтастығы талданады.  

Кілт сӛздер: Қожа Ахмет Ясауи шығармашылығы, Ясауи хикметтері, 

дҽстҥрлі жазба ҽдебиет, кітаби ақындар, Ясауи сопылық ілімі, дҽстҥр сабақтастығы. 

 

Summary  

The Sufi studies which has got into the Kazakh culture and literature by means of 

hikmets of Yasavi was reflected in creativity of representatives of written literature – book 

poets, and also in poetry of akyns-storytellers. Also modern realistic written literature at the 

beginning of the XX century also according to the requirement of time interconnected with 

enlightenment. Works of Khoja Ahmed Yasawi, that is the Sufi studies was created in 

separate school and proceeded for centuries. This article studies Yasawi Sufi studies and 

tradition continuity in the Kazakh literature. Since XІІ centuries the Sufi studies, tradition 

of Yasawi was followed  in the literature of Golden Horde period, also in the Kazakh 

khanate and in poetry of storytellers. 

Key words: works of Khoja Ahmet Yasawi, hikmets of Yasawi, traditional written 

literature, poets representatives, Sufi studies of Yasawi, tradition continuity. 

XIX ғасырдың соңы XX ғасырдың басындағы ҽдебиет ерекше 

тоқталуды, аса ҧқыпты зерттеуді қажет ететін, ҽр қилы кҿзқарасты, сан 

алуан бағыттарды топтастырған, кҿп қырлы ҽдебиет екені мҽлім. Қазақ 

қоғамы бҧл тҧста ауыр отарлық езгіні, сонымен сабақтас ҽлеуметтік-

экономикалық кҥйзелісті бастан кешті. Отарлық езгі діни рухани 

езгімен жалғасты. Бҧл жағдай ҧлттың алдыңғы қатарлы ҿкілдерінің, 

оқыған азаматтарының ҽр тҥрлі кҿзқараста ҿciп жетілуіне ҽсер eттi. 

Қоғамдық ахуалды бағалаудағы тҥрлі кҿзқарастың ҽсерінен, 

қалыптасқан тҥрліше дҥниетаным ықпалынан ҽдебиеттегі сан салалы 

ағымдар келіп шықты. XIX ғасырдың соңы XX ғасырдың басындағы 

ҽдебиет қаламгерлік қҧрамы, қолданған ҽдеби тҽсілі, ҧстанған бағыт - 

бағдарына қарай зерттеліп келеді. Біраз қаламгерлердің қазан 

тҿңкерісіне дейін кітап болып басылып шыққан тҥрлі тақырыптағы 

шығармалары қазіргі таңда қайта басылым кҿру ҥстінде. Еліміз 

егемендік алып, ҿз ҧлтымызды ҿзіміз тануға толық мҥмкіндік болып 

жатқан кезде, бҧл дҽуірдегі ipiлi-уақты ақын, жазушылар жаңа 

кҿзқараспен қайта қаралып, дҧрыс бағалануы тиіс. Бҧл қазақ ҧлтының 

ҧлттық идеясымен сабақтас мҽселе. Ҧлттық идея мҽселесі туралы 

Қазақстан Республикасының Тҧңғыш президенті Н.Назарбаев ҿзінің 

«Қазақстан жолы - 2050: бір мақсат, бір мҥдде, бір болашақ» атты 

Қазақстан халқына Жолдауында: «Мен қоғамда «Қазақ елінің ҧлттық 

идеясы қандай болуы керек?» деген сауал жиі талқыға тҥсетінін кҿріп 

жҥрмін. Біз ҥшін болашағымызға бағдар ететін, ҧлтты ҧйыстырып, ҧлы 

мақсаттарға жетелейтін идея бар. Ол – «Мҽңгілік Ел» идеясы» десе, 

«Нҧрлы Жол» - болашаққа бастар жол» атты 2015 жылға арналған 

Қазақстан халқына Жолдауында: «Мҽңгілік Ел» идеясының бастауы 

тым тереңде жатыр. Осыдан 13 ғасыр бҧрын Тоныкҿк абыз, «Тҥркі 

жҧртының мҧраты – Мҽңгі ел» деп ҿсиет қалдырған. Бҧл біздің жалпы 

ҧлттық идеямыз мемлекеттігіміздің тамыры сияқты кҿне тарихтан 

бастау алатынын кҿрсетеді» деп қадап айтты [1]. Елбасының бҧл 

айтқан ҧлттық идея ҧстанымы қазақ ҽдебиетінің кҿне тарихын 

зерттеуге жҽне бҥгінмен сабақтастықта қарауға тікелей қатысты. 

Сондай жаңаша бағалап, бағамдауды қажет ететін ҽдеби ағым ҿкілдері 

– діни ағартушы кітаби ақындар шығармашылығы.  

Кітаби ақындар - отарлық езгі себебінен туындаған жаппай 

орыстандыру, шоқындыру белсенді жҥргізіліп, халықтың рухани 

байлығына шабуыл жасалып, халықтың ғасырлардан келе жатқан 

ceнімі шайқалып тҧрған тҧста, сол суық ызғарды замандастарынан кҥн 

ілгepi  біліп,  оның  зардабын  жан-жҥрегімен  сезініп,   орысшылдыққа  

тҥрікшілдікті, шоқындыруға ислам дінін қарсы қару етіп кҥреске 

шыққан ақындар. Бҧл ақындарды ҿздері ҿмip сҥрген кезеңінен бҿліп 

қарауға болмайды. Олар ҿз дҽуірінде қоғам кажеттілігінен туған, ҿз 

кезегінде міндеттерін адал орындаған ағартушы ақындар. XIX 

ғасырдың соңы XX ғасырдың басындағы қазақ ҽдебиетін сҿз еткенде, 

«ағартушы», «ағартушы демократ» деген атауға бip жақты талап 

қойылды.  

Бҧл туралы ғалым Б.Кенжебаев: «XX ғасырдың басындағы ақын-

жазушыларды, кітаби ақындар, ағартушы демократ ақындар деп 

бҿлгенде, бip дҽуір ҽдебиетін екі тҥрлі принциппен бҿлген, жіктеген 

боламыз. Бҧл ғылыми жіктеу емес. Бip дҽуірде жасаған ақын-

жазушыларды бip принциппен ғана, яғни идеялық-ҽдеби 

кҿзқарастарына қарай жіктеген орынды болмақ», - дейді [2]. Ол 

ақындар дінді, білімді насихаттады, кҿпшілігі қазақ ішінде бала 

оқытқан молда ақындар болды. Олар білім алуды, адалдықты, адал 

еңбекпен мал табуды, рухани тазалықты насихаттады. Рухани 

тазалықтың қҧралы – діни исламдық мҽдениет деп білді. Кеңес ҥкіметі 

ақын-жазушылардың шығармашылығын ҿздерінің билігін 

насихаттайтын саяси қҧралға айналдыруды кҿздеді жҽне соған қол 

жеткізді. Осы тҧрғыда мҧсылманша оқып қалыптасқан діни ақын-

жазушылар жаппай қудалауға ҧшырады. Діни-ҽдеби мҧрасы 

айналымнан алынды. Қазір бҧл ақындар шығармашылығы жариялану, 

зерттеу-зерделену ҥдерісінде.  

Қисса-дастан қазақ ҽдебиетінде XIX ғасырдың екінші жартысы 

мен XX ғасырдың бас кезінде ерекше ҿркендеді. Оның бастауы 

ортағасырлық тҥрки сопылық ҽдебиетте жҽне оның Алтын Орда 

дҽуірінде ҿркендеген жалғасында жатыр. Онда тҥрік-ислам дҥниесінің 

мол мҧралары қамтылып, заман адамдарының зердесінде қазақ 

мҽдениетінің мыңдаған жылдық рухани тарихы бейнеленді. Қиссашыл 

ақындарды ҽдебиетке енгізіп, ақтап алуды қарастыру талаптары проф. 

Б.Кенжебаев еңбектерінен бастау алады. Б.Кенжебаев Шҽді, М.Жҥсіп, 

Н.Наушабаев, т.б. шығыс сюжетіне ҿлең жазған ақындарды 

«ағартушылық бағыттағы ақындар» деп бҿлу арқылы оларды, 

«кертарпа», «ескішіл» деген айдар тағудан ажыратып алады: «Алайда, 

ҽне бip жылдары бізде XX ғасыр басындағы қазақ ҽдебиетін 

менсінбеушілік, жете бағаламаушылық болды. XX ғасыр басында бізде 

шын мағынасында ҽдебиет болған жоқ десті. Осыдан XX ғасыр 

басындағы қазақ ҽдебиетін жинап, бастыру, зерттеуге тиісінше кҿңіл 

бҿлінбеді», - деп жазды Б.Кенжебаев [2, 105]. 

Қазақстан Республикасының Президенті бастамасымен енгізілген 

«Мҽдени мҧра» бағдарламасы бойынша осы салада кҿп жҧмыс 

атқарылды: «Бабалар сҿзі» жҥзтомдығы, кҿне рухани мҧралар 

жиынтығы «Ҽдеби жҽдігерлер» атауымен жиырма том болып басылып 

шықты. Оның ҥстіне, қазір ҽр облыс ҿз жерінің ҿткені мен бҥгінін 

тҥгендеп, рухани, ҽдеби туындыларын жаппай жарыққа шығару 

ҥстінде. Бҧл ҿткен кеңес дҽуірімен салыстырғанда, осы тақырыпта 

атқарылған жҧмыстардың жемісті ҽрі ҥлкен нҽтижелі жҧмысы деп 

айтуға болады. Кезінде М.Ҽуезов «XX ғасыр басында олардан қалған 

мҧра 120 поэма еді» [3, 241], - деп зерттелуі тиіс ҽдеби мҧра ретінде 

ескерте кеткен кітаби ақындар мҧрасы қазір ғылыми тҧрғыдан жан-

жақты зерттеліп жатыр. Кітаби ақындардың шығармашылығына арқау 

болған басты мҽселе діни сопылық ілім болды. Сопылық ілім олардың 

танымында ең алдымен Ясауи ілімі мен оның хикметтерінде жатты. 

Сондықтан олар діни, ғашықтық, хикаялық қиссаларының қай-

қайсысында болса да, Ясауи сопылық ілімімен сабақтастырып жырлап 

отырды. Қазақ ҽдебиетіндегі сопылық ілім жҽне Ахмет Ясауидің діни 

ҽдеби мҧрасы-хикметтері арнайы қарастырылған А.Ахметбек [4], 

А.Ҽбдірҽсілқызы [5] зерттеу еңбектерін ерекше атауға болады.  

«Тҥркі сопылық поэзиясының тҧңғыш толымды ҥлгісі «Диуани 

хикметті» дҥниеге келтірген Қожа Ахмет Ясауи – дарынды ақын ғана 

емес, қоғамды рухани жҧтаңдықтан қҧтқару жолын іздеген ҿз дҽуірінің 

кемел ойлы, биік мҥдделі перзенті. Саналы ҿмірін сопылық ілімнің 

қыр-сырын меңгеру жолындағы  ізденістерге бағыттаған Ясауи ақын ҿз 

кезегінде араб-парсы сопылық поэзиясының  ҥздік тҽжірибесін қоса 

меңгеріп, шығармашылығында ҿңдеп пайдаланған. Поэтикалық 

біліктілігі ақынның тҥркілік поэзияға ғазал, мінҽжат, мадх, қытға 

секілді бірқатар шығыс поэзиясына тҽн жанрларды енгізіп, тҥркі 

ҽдебиетінде бҧрыннан бар жанрлық тҥрлермен синтездеп, кҥрделі де 

кҿп функциялы хикмет жанрын қалыптастыруына септігін тигізді. 

«Диуани хикмет» арқылы іргесі қаланған аталмыш жанр кейінірек 

тҥркі халықтары ҽдебиетінде бірқатар жаңа жанрлардың дербес тҥр 

ретінде бҿлініп шығуына негіз болды.  Ясауи поэзиясының бҥкіл 

болмыс-бітімінен автордың ҿзі сусындап ҿскен байырғы тҥркі 

ҽдебиетінің дҽстҥрлерін жалғап, дамытып, жаңа сатыға кҿтергені 

айқын аңғарылады. Бір шығармашылық аясында кҿрініс тапқан қос 

ҥдерістің – дҽстҥршілдік пен жаңашылдықтың ҿзара тоғысуы жанр 

мҽселесінде ғана емес, Ясауи негіздеген Орта Азиядағы ақындық 

мектептің     қалыптасуы   мен    дамуы   барысында   да    шешуші   рҿл  

атқарды» [5], - деп ясауитанушы ғалым А.Ҽбдірҽсілқызы бағалағандай, 

Қожа Ахмет Ясауи шығармашылығы, сопылық ілімі дербес мектеп 

болып қалыптасып, ғасырларға жалғасты. ХІІ ғасырлардан бастап 

Алтын Орда, қазақ хандығы дҽуірлері ҽдебиетінде, жыраулар 

поэзиясында ҿзінің дҽстҥрлік ҿрнегі жалғасын тапты. Сондай-ақ,   

бҥгінгі ҽдебиеттану ғылымында «отарлық дҽуір» аталатын ХІХ 

ғасырдағы қазақ ҽдебиетінің зар заман сарынында ерекше кҿрінді. 

Ҽсіресе, Ясауи сопылық ілімі ХІХ ғасырдың екінші жартысы мен ХХ 

ғасыр басында қатты ҿркендеген кітаби ақындар шығармашылығында 

діни қисса-дастандар сипатында кҿрініс берді.    

 Қазақ ҽдебиетінің тарихында кітаби ақындық жҽне оның басты 

шығармашылық дҽстҥрі – нҽзирагҿйлік Ясауи, Бақырғани 

шығармаларынан бастау алып, Алтын Орда дҽуірінде ҧлы Ҧлыстың 

мемлекеттік рухани қазығы ретінде мҧсылман дінін берік бекіту, 

ҧлыстың тҥрік жҧртының ислами ҿркениетін қалыптастыру 

мҥддесімен қабыса келіп туындады. Кітабилықтың кейінгі кезеңі орыс 

отарлығына қарсы қолданылатын рухани қару, діни, ҽдеби, жалпы 

ҿркениеттік, бҥгінгі тілмен айтқанда, діни ағартушылық қозғалыс 

ретінде ХІХ ғасырдың екінші жартысында қайта туып ҿркен жайды. 

Сондықтан да олар жырлаған басты тақырып дін болды. Ал кітаби 

ақындардың ҿзге тақырыптарға баруы: «Мың бір тҥн», «Кҽлилҽ мен 

Димнҽ», «Тотынама», «Шаһнама» желілерін дербес нҽзиралық 

туындылар етіп жырлауы діни тақырыптың ҿскен, ҿркен жайған, ҽдеби 

ҥдеріс ретінде даму кҿрінісі деуге болады. Ҿйткені олар жырлаған ҽр 

туындыда дерлік діни, діни-гуманистік, діни-фҽлсафалық сарын 

шығарманың ішкі ҿзегіндегі тіні, арқауы болып ҿріліп жатады. Бҧл 

бҧрынғы діни фҽлсафалық-сопылық, кейінгі діни ағартушылық бағыт 

екені анық.  

 Алтын Орда дҽуірі ҽдебиетіндегі Рабғузидің «Қисасу-л-ҽнбиа», 

Махмуд Кердерінің «Наһжу-л-фарадис» секілді шығармаларымен 

қатар сопы ақын Исламның «Муғин ул-Мурид», авторы Шҽрҽф немесе 

Уафаи деп беріліп жҥрген «Раунақул-ислам» секілді еңбектерді ерекше 

атауға болады.  Бҧл шығармаларда ислам діні, шариғат жолы, 

мҧсылмандық бес парыз т.б. тҧтастай ҿлеңмен жырланған. Мысалы, 

«Муғин ул-Мурид» (муридке-шҽкіртке кҿмекші) шығармасы атынан 

кҿрініп тҧрғандай-ақ мҧсылман дінінің қағидаларын оқу қҧралы 

ретінде ҿлеңмен жырлайды. Кітаптың алғашқы бҿлімінде дҽстҥр 

бойынша Алла мен Оның елшісіне мадақ, одан кейін шариғат 

шарттары,   сопылық  сыры,   соңында  кітаптың   жазылу  тарихы   мен  

себебі жырланады. Олар мынадай тақырыптармен беріледі: «Имам 

туралы бап», «Ҽдеп туралы бап», «Сҧхбат баяны туралы бап», 

«Шариғат, тарихат жҽне хақиқат туралы бап», «Жҥрек пен нҽпсінің 

баяны туралы бап» секілді. Ал «Раунақул -ислам» (Исламның шырағы) 

кітабы дҽстҥрлі Алла Тағалаға, Пайғамбарға арналған мадақ 

жырларынан соң «Алла тағаның отбасы баяны», «Иман баяны», 

«Шариғат ҥкімдерінің баяны», «Намаздың парыздар баяны», «Ораза 

баяны» секілді кҿптеген баптарға жіктеліп жырланған. Барлығы – отыз 

бап.  

 Айтылып ҿткен жайлардан аңғарылатын мҽселе – Ясауи 

сопылық ілімі мен оның ақындық мектебінің дҽстҥрі Алтын Орда 

дҽуірінде жалғасқаны, діни ҽдебиетке ҧласқаны кҿрінеді. Осы дҽстҥр 

ХІХ ғасырдың екінші жартысы мен ХХ ғасыр басында ерекше дамыған 

дҽстҥрлі жазба ҽдебиетке жҽне оның ҿкілдері - кітаби ақындар 

шығармашылығына ҧласқаны, Ясауи хикметтері мен Рабғҧзи 

қиссалары кҿптеген діни ғашықтық, хикаялық қиссаларға бастау 

болғаны анық кҿрінеді.      

Қожа Ахмет Ясауидің сопылық ілімінің, ҿмірлік ҧстанымының 

негізін танытатын хикметтері қазақ ақындары тарапынан ғасырлар 

бойы жырланып келді. Сопы ақын хикметтерінің мҽні мен маңызы 

қазақ ақындары жырлаған дҽуірлер тынысына ҿзек боп ҿрілді. 

Жыраулар поэзиясы ҿкілдері шығармаларында кҿрініс беретін 

мҧсылман діні, мҧсылманшылық туралы ойлары Ясауи ілімімен, 

Бақырған шығармаларымен, Алтын Орда дҽуірінде ҿркендеген 

мҧсылмандық ҿркениетімізбен сабақтасып жатады. Ҽсіресе отарлық 

дҽуір аталатын ХІХ ғасыр ақындары шығармаларындағы зарлы ҽуен, 

зар заман сарыны Ахмет Ясауидің дҽуір, дҽуір тынысына орай 

қҧбылған адам болмысы туралы ҿрілген ойларымен тығыз 

сабақтастықта жырланды десек артық болмайды. Зар заманның ҧлы 

жыршылары деуге болатын Дулат, Шортанбай, Мҧрат шығармалары, 

Кердері Ҽбубҽкір толғаулары Ясауи толғаған заман жайымен ҥндесіп 

жатты. Себебі Ахмет Ясауи заманында қараханидтер мемлекетінің 

ыдырауы, ішкі тартыс, қырғи қабақ алауыздық негізінде елді, жерді 

қара қытай-қидандардың басып алуы, халықтың ауыр езгіге тҥсуі 

ақынның ҿмірлік ҧстанымы мен сопылық іліміне ҽсер етті. Бҧл ҽсер, 

ықпал оның жырларында-хикметтерінде кҿрініс тапты. Ғалым 

А.Ахметбек осы жайларды айта келіп: «Йассауи бҧл аласапыранның 

басы, тудырушы себебі болып мҧсылманшылықтың тапталып, 

халықтың    дінсізденуі    деп   білді.   Ислам   дінін   ресми   дін ретінде  

қабылдаған Қарахан мемлекетінің ыдырауы да азғындыққа салынған 

ҽкім-билеушілердің кесірі деп ҧғынды», - дейді [4, 24]. Ахмет 

Ясауидің:  
 

- Ей, достар, ақырзаман болды кҿріңдер, 

Дінсіз кҽпірлер бҧл ҽлемге толды кҿріңдер, 

Хақ қҧлдығын қойып, барша пасық болды,  

Оның ҥшін Қаһар ашу қылды кҿріңдер. 

Ақырзаман нышаны ол дҥр ҽуелі қайыр кетті... 

Ислам зағип болып, қолдан кетті кҿріңдер. 

Ораза, намаз, иман қолдан кетті... 

Бҧл дҥниені қараңғылық басты кҿріңдер –  
 

деген хикмет жолдары қазақ халқының отарлық дҽуірі жҽне оны 

суреттеген, терең толғаған зар заман ақындарының толғауларымен 

толық сҽйкес келеді.   

Бҧл жайт олардың мҧсылмандық оқуында Ясауи хикметтері 

ҥлкен орын алғанын, ҥлгі-ҿнеге болғанын кҿрсетеді. Қазақтың отарлық 

дҽуірі ҽдебиетіндегі бҧл мҽселе Ясауи сопылық ілімі мен дҽстҥрі 

тақырыптық, кҿркемдік тҧрғыда Абай поэзиясына онан Шҽкҽрімге 

ҧласты.  

Сопылықтың мақсаты діннің талаптарын жоғары деңгейде 

орындату болғандықтан, рухани кемелденуді мақсат еткен ҽрбір 

мҥрид, шҽкірт бірінші кезекте шариғат білімімен сусындаған болуы 

керек. Қожа Ахмед ҽзірет сҧлтан шариғатсыз тариқаттың 

болмайтындығын, тариқаттың бар мҽселесі  шариғатсыз 

шешілмейтідігін, тариқатқа кірудің алғышарты – шариғат білімі екенін 

айрықша атап кҿрсеткен: 
 

Айтпақ ҥшін тариқаттың ең талаптарын, 

Ҽуел қадам шариғатқа қоймақ керек. 

Шариғаттың шешімдерін тауысқан соң, 

Содан кейін, сол шешімді қылмақ керек. 

Шариғатсыз шешім болмас Тариқатта, 

Тариқатсыз шешілмейді Хақиқат та. 

Ҥшбу жолдар айқындалар шариғатта, 

Барлығын да шариғаттан білмек керек.  
 

Ҽбу Бҽкір Кердері де ҿз кезегінде сопылық жолдың ауыр екенін, 

сопы болу ҥшін, ең ҽуелі, кҿп оқыған ғалым болу қажеттігін қадап 

айтқан: 

Сопылық жол ауыр жол, 

Ҧстансаң оны тҽуір жол. 

Ҧстансаң егер сопылық, 

Оқығаны кҿп ғалым бол». 
 

Шариғатты білмеген адам тариқатқа кірсе, орта жолда шатасып, 

жарты жолда жалығып, аяғында адасып кетуі, шайтанның ермегіне 

айналуы бек мҥмкін. Кейбір зерттеушілердің сопылық ілімді сынға 

алуына осындай білімсіз сопылық  қылушылар себеп болса керек. 

Ҽйтпесе сопылық атаулы мҧсылмандарды қараңғылық тҥнегіне 

бастамаса керек. Данышпан Абай бірінші қара сҿзінде қалған ҿмірін 

қалай ҿткізу тҧрғысынан ҿзіне мынадай таңдау нҧсқасын қояды: 

«Сопылық қылып, дін бағу. Жоқ, ол да болмайды, оған да тыныштық 

керек. Не кҿңілінде, не кҿрген кҥнінде бір тыныштық жоқ, осы елде, 

осы жерде не қылған сопылық?».  Сопылық жаман болса, хҽкім атамыз 

оны ҿмірлік маңызы бар іс ретінде ойға алар ма еді?! Ал тариқат 

шейхтары ҿзіне рухани ем қабылдап, ақиқатқа сапар шегуге бел буып 

келген мҥридтерінің ҽр қайсысының жеке жағдайына, табиғи мінезіне, 

бойындағы ауруына қарай Алла елшісінің мыңдаған хадистері мен 

шариғат қағидалары ішінен оған қажетті дҽрісін тауып емдеуге 

тырысады. Міне, осылайша дҽруіштің қолынан ҧстап, ақиқат межесіне 

қарай рухани сапарға жол бастайды [6]. 

Айтылған жайлар Ясауи ақындық мҧрасы мен сопылық ілімінің 

қазақ жыраулық жҽне ақындық поэзиясына еткен зор ықпалын 

танытады. 

Ахмет Ясауи поэзиясы ХІХ ғасырдың екінші жартысы мен ХХ 

ғасыр басында ерекше ҿркендеген дҽстҥрлі жазба ҽдебиет ҿкілдері-

кітаби ақындар шығармашылығына айрықша ҽсер етті. Ҿздері 

мҧсылманша оқып ҿскен, қалыптасқан, соған орай бҥкіл 

шығармашылық тақырыбы, ҽдеби дҽстҥрі ислам дінімен, 

мҧсылманшылықпен байланысты дамыған, сол арқылы қазақ 

мҧсылмандық қиссалық ҽдебиетті қалыптастырған кітаби ақындар 

жырлаған басты тақырып – дін мҽселесі болды. Олардың осы 

шығармашылық жолында Ясауи сопылық ілімі мен оны негіздеген 

хикметтері олардың діни ағартушылық жҽне діни-ҽдеби 

шығармашылықтарына басты бағыт-бағдар болған. Олай дейтініміз, 

Қожа Ахмет Ясауи ҿзінің сопылық ілімін хикметтерінде жырлағанда 

басты-басты тақырыптары мыналар болды: Алланың Бірлігі мен 

Барлығы жҽне Алладан қорқу, Хақ дидарына ғашық болу, мейірімділік, 

қайырымдылық,   тҿзімділік,   адал еңбекті ҥндеу, білім мен ғылым.   

Дҽстҥрлі жазба ҽдебиет ҿкілдері – кітаби ақындардың негізгі 

шығармашылық жанры қиссалар болды, сонымен қатар назым, дастан, 

хикая секілді жанрлық атауларды қолданып отырды. Бірақ ең кҿп 

қолданған жанрлық атауы қисса болды. Бҧл туындылар мҧсылмандық, 

діни сопылық ҽдеби дҽстҥрге орай кҿп жағдайда Алла Тағалаға мадақ, 

хамд, сҽнҽ жырлаумен басталып отырды. Осыдан кейін Мҧхаммед 

пайғамбардың пайғамбарлық қызметі, дін жолындағы қайраткерлік 

еңбегі ерекше жырланды. Сонан соң тҿрт шарияр, дін жолында қызмет 

еткен сахабалар мадақталды. Осы жолдардан кейін қисса авторы ҿзі 

жайлы, шығармашылық мақсаты туралы діни ойларын, ҿзі жазып 

отырған нҽзиралық туындының тҥп негізі туралы мағҧлматтарды да 

жасырмай кҿрсетіп отырды. Бҧл - ҿзінше кітаби ақындарда 

шығармашылық дҽстҥр болып қалыптасқан ерекшелік. Бҧл 

шығармашылық дҽстҥрдің бір бастау арнасы Ахмет Ясауи 

хикметтерінің жырлану ҥрдісінде жатыр. Кітаби ақындар сопы 

ақынның хикметтерінің жолымен Мҧхаммед пайғамбарды, тҿрт 

шариярды, сахабаларды жеке-жеке қисса етіп жырлаған. Сондай 

шығармалардың бірі – Қожа Ахмет Ясауи ҿз хикметтерінде кҿп 

жырлайтын, мадақтайтын, жҧртқа сопылықтың ҥлгісі ретінде 

ҧсынатын Мансҧр ҽл-Халлаждың сопылық жолын жырлайтын «Қисса 

Мансҧр ҽл-Халлаж» туындысы - ҽрі кҿлемді, ҽрі қызықты оқиғамен 

ҿрілген діни сопылық шығарма. Шығармада негізінен ҿлең ҥлгілерінің 

екі ҥлгісі он бір буынды қара ҿлең ҥлгісі, жеті-сегіз буынды жыр ҥлгісі 

алма-кезек қолданылып отырған. Шығарма кіріспесінде кітаби 

ақынның ҿзі бҧл туындының тҥп негізі парсы тілді насыр сҿзді, одан 

соң хорезм тілді назым болды, содан қазақи, тҥрки жазғым келді десе 

де, шығарманы жазу барысында ақын кҿп пайдаланған материал Ясауи 

хикметтері болды деп ойлаймыз. Себебі қисса оқиғасы мен Ясауидің 

ҽлденеше хикметтерінде жырланған Мансҧр оқиғасы бір-біріне ҿте 

жақын ҿрілген. Сондықтан да Жҥсіпбек ақын ҿзінің нҽзиралық 

қиссасын хикметтердің желісімен жҥріп отырып орындаған деуге 

болады. Бҧл - ғасырларға жалғасып жатқан ҽдеби дҽстҥр сабақтастығы.

